
Ndzindzakhombo-hava wa swa vutomi
Tisirheleri eka ku lahlekeriwa no vaviseka 

Ndzindzakhombo-hava wa swa vutomi (khale a yi tiviwa hi ndzindzakhombo wa nkarhi wo koma) wu nyika ntshamiseko wa miehleketo hikuva u sirheleriwile eka leswi languterieweke kumbe minxungeto leyi nga kunguhatiwangiki u nga hlanganaka na yona. Swikombiso swi katsa ndzindzakhombo wa movha, nhundzu ya le ndlwini, vun’wini bya yindlu na bindzu. 

	[bookmark: _Hlk49457420]TINHLAMUSELO
I swa nkoka leswaku u va erivaleni ku suka eka khamphani ya wena ya ndzindzakhombo hi tinhlamuselo ta tona, 
marito na swivulwa swa ntolovelo.

	Ndzindzakhombo wa movha
	Ndzindzakhombo wa movha wu tekiwa ku sirhelela movha wa wena loko ku tshuka kuva na na nghozi kumbe ndzilo, kumbe loko movha wa wena wu yiviwa. Kuna tinxaka to hambana ta ndzindzakhombo wa movha, ku katsa ndzindzakhombo wo angarhela wa movha na wa xiyenge xa vurharhu. 

	Nkarhi wo tiehleketa
	U nga khansela pholisi leyi nga riki ya vutomi (non-life policy) ku nga si hela 31 wa masiku endzhaku ko amukela matsalwa ya pholisi, ntsena loko u nga koxangi mbuyelo wihi na wihi.

	Nsirhelelo
	Nsirhelelo i ku sirheleriwa loku nyikiwaka hi khamphani ya ndzindzakhombo loko ku tshuka kuva na, xikombiso, ku vaviseka, kumbe ku lahlekeriwa, ku onhaka eka ku yiveriwa nhundzu. Khamphani ya ndzindzakhombo yi hakela mali loko tsalwa ra pholisi ra loyi a sirheleriweke ri vula leswaku timhango teto ta nxungeto ta sirheleriwa.

	Ku tiyisisa
	Xitiyisiso xa ndzindzakhombo i ku cinca ka pholisi ya ndzindzakhombo wa wena loku cincaka kumbe ku lulamisa nsirhelelo wa wena, hi xitalo hi ku suka swin’wana. Xitiyisiso xi fanele ku katsiwa eka pholisi ya wena hiku tsariwa.

	Leswi nga katsiwiki na swipimelo
	Leswi nga katsiwiki i swilo swo karhi, ku lahlekeriwa kumbe swilo leswi nga sirheleriwangiki kuya hi pholisi ya wena. Leswi nga katsiwiki i makhombho, nghozi leyikulu, swiyimo, kumbe nhundzu leyi nga katsiwangiki eka pholisi ya wena.

	Ntsengo wo engetela hakelo
	Ntsengo wo engetela hakelo i mali leyi sukaka eka xikhwama xa wena loko u koxa ehenhla ka ndzindzakhombo-hava wa swa vutomi. Xikombiso, loko u ri na xikoxo xa ndzindzakhombo lexi pasisiweke xa R100 000 kutani ntsengo wa wena wo engetela hakelo i R5 000, khamphani ya ndzindzakhombo yi ta hakela leyi saleke, ku nga ntsengo wa xikoxo lowu heleleke wa R100 000 ku susiwa ntsengo wo engetela hakelo wa R5 000. Kwalaho u ta kuma R95 000.

	Muphakelavukorhokeri bya swa timali (FSP)
	Munhu kumbe khamphani leyi nga na mpfumelelo wo ku nyika xitsundzuxo na/kumbe ku nyika vuhlanganisi byihi na byihi mayekana na ku hambana ka xikumiwa xa swa timali, ku katsa swikumiwa swa vuvekisi na tipholisi ta ndzindzakhombo. Layisense ya FSP ya munhu kumbe khamphani yi hlamusela kahle leswaku i swikumiwa swihi kumbe vukorhokeri lebyi va pfumeleriweke ku tsundzuxa hi swona kumbe ku swi xavisa.

	Nsirhelelo wa ndzilo na vukhamba
	Nsirhelelo wa nhundzu ku nga va ku lahlekeriwa kumve ku onhakeriwa loko ku tshukaka ku vangiwa hi ndzilo kumbe vukhamba ntsena. Ku hlahlekeriwa kumbe ku onhakeriwa ko vangiwa hi xin’wana a ku nge sirheleriwi.

	Nkarhi wa ntwelavusiwana
	Loko tihakelo ti nga hakeriwi hi siku leri vekiweke, ku tava na nkarhi wa ntwelavusiwana wa kwalomu ka 15 wa masiku pholisi yi nga si herisiwa. Tikhamphani ta ndzindzakhombo va nga nyika nkarhi wo ringana 30 wa masiku hi xitalo. I swa nkoka kuva vinyi va tipholisi va hlaya no twisisa swinawana na swipimelo swa kontiraka. 

	Ndzindzakhombo wa nhundzu ya le ndlwini
	Ndzindzakhombo lowu, wu tlhela wu vuriwa ndzindzakhombo wa yindlu, wu ku sirhelela eka ku onhakeriwa, ku lahlekeriwa kumbe vukhamba bya nhundzu hinkwayo yo khomeka endlwini ya wena. Rito ‘nhundzu’ ri kombisa nhundzu leyi u tshamaka na yona ekaya ra wena leswaku na yona yi sirheleriwile. 

	Ndzindzakhombo wa vinyi va tindlu
	Sirhelela ku onhaka ka muako kwihi na kwihi ka yindlu hi yona, ku katsa leswi nghenisiweke. 

	Mimbuyelo ya pholisi
	Mimbuyelo lowu munhu a ringaneriweke kuya hi nawu ehansi ka pholisi-hava ya ndzindzakhombo wa swa vutomi.

	N’wini wa pholisi
	Munhu u na mfanelo yo amuekala mpfuno wa pholisi ehansi ka pholisi ya ndzindzakhombo yo karhi.

	Hakelo ya n’hweti (Premium)
	Ntsengo wa mali leyi u yi hakelaka khamphani ya ndzindzakhombo kuva u vuyeriwa hilaha swi vekiweke ha kona eka pholisi. Tihakelo ta hakeriwa hi mikarhi leyi vekiweke, hi xitalo n’hweti na n’hweti kumbe lembe na lembe.

	Vuyimeri
	Munhu wihi na wihi loyi a nyikaka vukorhokeri bya swa timali eka khasimende, eka kumbe hi ku yimela muphakelavukorhokeri bya swa timali la nga le nawini (FSP) ku fana na mutsundzuxi wa swa timali/burokara. 

	Nxungeto
	Nkateko wa leswaku mhaka yo karhi yi nga humelela hi nkarhi lowu pholisi ya wena ya ha tirhaka.




Vundzeni

1. I yini ndzindzakhombo-hava wa swa vutomi?
2. Hilaha u nga xavaka pholisi-hava ya ndzindzakhombo wa swa vutomi
3. Tinxaka ta xikumiwa-hava xa ndzindzakhombo wa vutomi
4. Timfanelo na vutihlamuleri bya mutirhisi
5. Swivutiso leswi talaka ku vutisiwa
6. Hilaha u nga koxaka eka khamphani ya ndzindzakhombo
7. Switsundzuxo swo yisa swikoxo
8. Hilaha u nga endlaka xivilelo
9. Swivutiso leswi talaka ku vutisiwa
Vutihlanganis byo tirhiseka

Timhangu leti nga languteriwangiki hi leti nga kungahatiwangiki, kambe ti humelelaka, hi xitalo hi xihatla. Leswi swi katsa hinkwaswo ku suka eka ku onhaka ka gizara kumbe u tshoveriwa yindlu kumbe nghozi ya movha, ku hungutiwa entirhweni, rifu endyangwini kumbe madzolonga ya vugevenga. Swi tlhela swi katsa makhombo ya ntumbuluko. 

Timhangu leti kungahatiweke hi leti ku hlanganiwaka na tona evuton’wini, ku fana na kuya phencenini na rifu. 

Swi nga ku tshikilele emoyeni loko swilo swi nga fambi kahle kambe kuva na nsirhelelo wa ndzindzakhombo swi nyika ntshamiseko wa miehleketo tanihi ntshikilelo lowu hi hlanganaka na wona eka mixungeto. Kuva na ndlela ya nsirhelelo swi ku veka eka xiyimo xo antswa xa swa timali ku tlula loko u ri hava. 

1. I yini ndzindzakhombo-hava wa swa vutomi?

[bookmark: _Hlk41146859]Ndzindzakhombo-hava wa swa vutomi (lowu a wu tiviwa hi ndzindzakhombo wa nkarhi wo koma) wu sirhelela nhundzu ya wena. Muxaka lowu wa nsirhelelo wu lava kuva wu ku veka eka xiyimo xa swa timali lexi a wu ri eka xona u nga si ku humelela hi mhangu. Ndzindzakhombo wa movha na wa nhundzu ya le ndlwini wu pfuna ku siva nhundzu leyi lahlekaka kumbe ku onhaka. Loko u xava pholisi-hava ya mpfumaleko wa ndzindzakhombo wa swa vutomi u nghena eka ntwanano exikarhi ka wena na khamphani ya ndzindzakhombo. Kutani khamphani ya ndzindzakhombo yi ku nyika mimbuyelo yo karhi, tanihi n’wini wa phoisi, eka vucincanisi bya n’hweti na n’hweti kumbe hakelo ya lembe yo tiviwa tanihi hakelo (premium). Mimbuyelo leyi yi hakeriwa loko mhangu wa nxengeto yo karhi wu humelela no hundza. 

U nga herisa pholisi-hava ya mpfumaleko wa ndzindzakhombo wa swa vutomi nkarhi wihi na wihi, loko swiyimo swa wena swi cinca. Vona kuri u tiva leswi kontiraka yi swi hlamuselaka hi yi herisa tanihi leswi ku nga vaka na nkarhi wa xitiviso, xik.30 wa masiku ku suka loko u sayinile ntwanano. Tsundzuka leswaku loko u herisa pholisi kumbe u tshika ku hakela tihakelo, nsirhelelo wa wena na leswi kunguhatiweke kumbe swi nga kunguhatiwangi swa hela.

Lemuka: Ndzindzakhombo-hava wa swa vutomi yi lawuriwa hi Vulawuri bya Matikhomelo ya Xiyenge xa swa Timali (FSCA) kuya hi Nawu wa Ndzindzakhombo wa nkarhi wo Koma (wa 53 wa 1998) na Nawu wa Ndzindzakhombo (wa 18 wa 2017).

2. Hilaha u nga xavaka pholisi-hava ya ndzindzakhombo wa swa vutomi

Tipholisi-hava ta ndzindzakhombo wa swa vutomi ti nga xaviwa eka tikhamphani ta ndzindzakhombo eka inthanete, hi riqingho, kumbe hi ku tirhisa vuyimeri bya khamphani ya ndzindzakhombo yo tihlawulela. U nga tlhela xava pholisi eka khamphani yo tihlawulela ya ndzindzakhombo hi ku tirhisa muphakelavukorhokeri la pfumeleriwe wa swa timali (FSP) kumbe vuyimeri bya wena (mutsundzuxi wa swa timali kumbe burokara).

Lemuka: A wu nge sirheleri nchumu wun’we kambirhi na tikhamphani to hambana ta ndzindzakhombo-hava wa vutomi.

3. Tinxaka ta xikumiwa-hava xa ndzindzakhombo wa vutomi

Ndzindzakhombo wa movha wu tekiwa ku sirhelela movha wa wena loko ku tshuka kuva na na nghozi kumbe ndzilo, kumbe loko movha wa wena wu yiviwa. Kuna tinxaka to hambana ta ndzindzakhombo wa movha, ku katsa ndzindzakhombo wo angarhela wa movha na wa xiyenge xa vurharhu. 
· Ndzindzakhombo wo angarhela wa movha wu sirhelela movha wa wena eka tinghozi, ndzilo, vukhamba na timhangu tin’wana ta nsirhelelo ku fana na ku onha hi xihangu, xikan’we na swikoxo eka swiyenge swin’wana, no katsa mafasitere ya movha. Tikhamphani tin’wana ta ndzindzakhombo ti nga tlhela ti nyika nsirhelelo wo engetela eka swa rihanyo, swikimi swo tllherisela mali loko u nga endli xikoxo, ku lombiwa movha loko wa wena wu ya eku lunghisiweni endzhaku ka nghozi kumbe ku lahlekeriwa na mpfuno wa le tlhelo ka ndlela. Hi xitalo tipholisi to angarhela ta durha tanihi leswi ti sirhelelaka nhlayo yo tala ya minxungeto. Hi xitalo muxaka lowu wa nsirhelelo wu laviwa hi tibangi kumbe swiyenge swa timali loko movha wu xaviwe ehansi ka ntwanano wa xikweleti.
· Ndzindzakhombo wa ntlawa wa vunharhu a wu ku sirheleri (wena) kambe wa ku pfuna eka swikoxo leswi endliwaka eka wena hi swiyenge swin’wana leswi lahlekeriweke kumbe ku onhakeriwa (‘xiyenge xa vumbirhi’  i khamphani ya wena ya ndzindzakhombo). Xikombiso xi nga va loko wena u tlumba movha wa munhu un’wana, kumbe khumbi ra bindzu ra un’wana. 
· Nsirhelelo wa ndzindzakhombo wa xiyenge xa vunharhu (ndzilo na vukhamba) wu fana na nsirhelelo wo angarhela, handlekaloko wu nga ku hakeli ku onhakeriwa ka movha wa wena hi nghozi. Loko movha wa wena wu onhiwa hi ndzilo, kumbe wu yiviwa hi mutlhakisi, kumbe loko u ri na nghozi na munhu un’wana u sirhelelekile.
Ndzindzakhombo wa nhundzu ya le ndlwini wusirhelela nhundzu yo fana na fanichara, switirhisiwa na swilo swa wena eka ku onhakeriwa na vukhamba. Swi tlhela swi katsa nhundzu ya vanhu van’wana loyi u tshamaka na yena endlwini eka ntsengo wo karhi.

Ndzindzakhombo wa vinyi va tindlu wu sirhelela muako, leswi namarhetiweke endliwni ya wena, kumbe leswi u nga swi lavaka ku tlhela u aka yindlu ya wena loko ku tshuka kuva na ku lahlekeriwa kumbe ku onhakeriwa. Xikombiso, leswi swi katsa ku buluka ka gizara, kumbe loko ku tshwa yindlu ya wena kumbe yi onhiwa hi ndhambhi. 

Ndzindzakhombo yo sirhelela vutihlamuleri yisirhelela ku vaviseka, rifu kumbe ku onhela munhu kumbe nhundzu leswi nga riki xiphemu xa yindlu ya wena, xikombiso, loko mbyana ya wena yi ya exitarateni yi luma muhundzi wa ndlela kutani u koxiwa eka tihakelo ta swa vutshunguri. Hi xitalo ndzindzakhombo wo sirhelela vutihlamuleri i byo katsa nsirhelelo wa nhundzu ya le ndlwini na/kumbe muako wa ndzindzakhombo wa ndyangu wa wena, naswona a wu durhi.
Ndzindzakhombo wa tendzo wu sirhelela swilo swo fana no lahlekeriwa hi tibege na swa vutshunguri loko u endzela ehandle ka le Afrika Dzonga. Tibangi tin’wana ti nyika ndzindzakhombo wa tendzo mahala tanihi mbuyelo vinyi va tiakhawunti.
Tikhamphani ta ndzindzakhombo leti nga riki ta swa vutomi wu tlhela wu nyika swikumiwa leswi sirhelelaka tihakelelo tin’wana ta swa rihanyo, ku fana na leswi landzaleka:
· Sirhelela vangwa. Nyika nsirhelelo wo engetela eka lava sirheleriwaka hi mpfuno wa swa vutshunguri. Mpfuno wa vutshunguri wu sirhelela kuya eka dokodela na lava tokoteke ku fika eka ntsengo wo karhi no sirhelela vangwa kuva u hakela mali leyi kayivelaka loko mpfuno wa vutshunguri wu hakela. Sirhelela vangwa a wu pfumeleriwi ku hakela ku tlula R150 000 hi munhu hi siku (2020).
· Vutshunguri no kamberiwa HIV, Aids, rifuva na malariya. Sirhelela tihakelo to kamberiwa no tshunguriwa HIV, Aids, rifuva, kumbe malaria.
· Ndzindzakhombo wa tendzo wa matiko. Sirhelela tihakelo to fambelana na vukorhokeri bya rihanyo leti faneleke loko u endzela tiko leri munhu la nghenisiweke eka tipholisi a nga ri muaka tiko.
· Ku ponisiwa eka vutshunguri bya xihatla kumbe xofamba. Sirhelela tihakelo ta kumbe ku nyika ku ponisiwa hi xihatla kumbe ku nyikiwa xofamba kuya eka ndhawu ya vutshunguri kumbe ku hakelela tihakelo ta vutshunguro bya xihatla.

4. Timfanelo na vutihlamuleri bya mutirhisi

Tanihi mutirhisi wa xikumiwa xa swa timali, ku katsa ndzindzakhombo, u na vutihlamuleri byo dyondzo swo tala hi siwkumiwa leswi. Hi ku xava ndzindzakhombo, u na timfanelo tin’wana.

Timfanelo ta wena:
	· Pholisi i kontiraka ya xinawu leyi bohaka leyi ku nyikaka timfanelo loko ku tshuka kuva na nghozi, ku vaviseka, ndzilo kumbe leswi u sirheleriweke eka swona. 

	· U va na mfanelo ku hakeriwa ntsengo lowu u sirheleriweke wona, ntsena loko u fikelela swipimelo hinkwaswo swa pholisi. 

	· U va na mfanelo yo xava pholisi yo antswa ya ndzindzakhombo leyi fikelelaka swilaveko swa wena na mpimanyeto wa wena.

	· Loko u nga si sayina pholisi, u nga muka na yona ku vona leswaku u twisisa leswi tsariweke. U tlhela u va na mfanelo yo va u hlamuseriwa kontiraka swi va erivaleni na hi ririmi ro twisiseka hi ku olova.

	· U nga khansela pholisi ya wena hi ku nyika khamphani ya ndzindzakhombo nkarhi wa xitiviso hi ku tsala (hi xitalo hi n’hweti), tanihi leswi nyikiweke eka tsalwa ra pholisi. 

	· U va na mfanelo ta nkarhi wo tiehleketa. Leswi swi vula leswaku u nga cinca miehleketo ya wena n khansela pholisi leyi nga riki ya vutomi ku nga si hela 14 wa masiku endzhaku ko kuma matsalwa ya pholisi laya faneleke loko pholisi yi ri na nkarhi wa kontiraka leyi nga tluleki 31 wa masiku ntsena loko u nga si koxa mbuyelo wihi na wihi. U nga si khansela, u fanele ku tivisa khamphani ya ndzindzakhombo hi ku yi tsalela hi xikongomelo xo endla tano. Khamphani ya ndzindzakhombo yi fanele ku landzeleka xikombelo xa wena ku tirhisa nkarhi wo tiehleketa ku nga si hela 31 wa masiku endzhaku ko kuma of xikombelo xa wena. U ta ringaneriwa ku kuma tihakelo to sungula, kuya hi khamphani ya ndzindzakhombo yi susile ntsengo wo karhi ku hakelela tihakelo. Loko pholisi yi nga khanseriwi hi swivangelo swin’wana, leswi u fanele ku byeriwa swona u nga si sayina tsalwa ra pholisi. 

	· Kuna nkarhi wa 15 wa masiku wa ntwelavusiwana wa tihakelo to hundzeriwa hi nkarhi eka hakelo ya tin’hweti. Loko tihakelo ta n’hweti ti nga hakeriwangi hi siku leri vekiweke, khamphani ya ndzindzakhombo yi fanele kuva yi ku tivisa ku nga si hela 15 wa masiku loko siku ro haleka ri hundzile u nga hakelangi. Loko tihakelo ta wena ti nga hakeriwi hi siku ra vu 16 a wa ha sirheleriwangi.

	· Marungula yo tihlanganisa – kombela vuyimeri bya khamphani ya ndzindzakhombo kuva byi ku nyika vuxokoxoko bya vona bya vutihlanganisi no kuma leswaku u tihlanganisa na mani lo u lava ku endla xikoxo kumbe loko u ri na xivilelo.



Vutihlamuleri bya wena:
	· Vona leswaku u hakela tihakelo no landzelela swipimelo, tanihi leswi vekiweke eka tsalwa ra pholisi. 

	· Vona leswaku u twisisa hinkwaswo eka tsalwa ra pholisi ni hinkwaswo leswi yelanaka ni xikumiwa xa ndzindzakhombo.

	· Titivisi – khamphani ya ndzindzakhombo yi ta lava nomboro ya ID ya wena a kherefu, xikan’we na vuxokoxoko bya vanhu van’wana lava u nga tsakelaka kuva nghenisa eka ndzindzakhombo. 

	· Nyika marungula laya faneleke. Khamphani ya ndzindzakhombo a yi nge ku sirheleli kahle handle ka loko u yi nyika marungula laya heleleke ya ntiyiso. 

	· Tiyisisa leswaku ku tava mali muni hakelo ya ndzindzakhombo ya n’hweti na n’hweti insurance no vona leswaku u ta yi fikelela u nga si yi sayina.



Vutihlamuleri bya khamphani ya ndzindzakhombo:
	· Khamphani ya ndzindzakhombo yi tava na vutihlamuleri eka nxungeto lowu u langutaneke na wona loko leswi sirheleleriweke swi humelela, ntsena loko u hakerile tihakelo ta wena. 

	· Khamphani ya ndzindzakhombo yi ta hlamusela pholisi hi xitalo na ku hlamula swivutiso swihi na swihi leswi u nga vaka naswona. 

	· Khamphani ya ndzindzakhombo yi ta hakela loko ku tshuka kuva na rifu, vutsoniwa no lahlekeriwa hi muholo, kuya hi leswi u sirheleriweke swona. 

	· Khamphani ya ndzindzakhombo yi tava na tiejente to tokota leti nga ta ku pfuna ku endla xiboho xa kahle ta muxaka wa xikumiwa xa ndzindzakhombo ku xava. 

	· Khamphani ya ndzindzakhombo yi fanele kuva yi pasisiwile kahle hi Vulawuri bya Swiyenge swa Timali (PA) yi nga si ku xavisela swikumiwa swihi na swihi swa ndzindzakhombo.



5. Swivutiso leswi talaka ku vutisiwa

Q: Xana ndzi ta swi tiva njhani leswaku ndzi tirhana na khamphani leyi pasisiweke ya ndzindzakhombo leyi nga riki ya swa timali kumbe muphakelavukorhokeri bya swa timali?
A: Tikhamphani ta ndzindzakhombo leti nga riki ta swa vutomi ti pasisiwa hi Vulawuri bya Swiyenge swa Timali (PA) kuya hi Nawu wa Ndzindzakhombo (wa 18 wa 2017). Nawu lowu, na Nawu wa Ndzindzakhombo yo Koma (wa 53 wa 1998) lowu fambisiwaka hi FSCA, wu hlamusela hilaha tikhamphani ta ndzindzakhombo leti nga riki ta swa vutomi ti faneleke ku fambisa mabindzu ya tona. Vaphakelavukorhokeri bya swa timali hinkwavo na vuyimeri va fanele ku pasisiwa hi FSCA ku endlela kuva u xaviseriwa xikumiwa xa timali kumbe kuva u nyikiwa xitsundzuxo xa timali. U va na mfanelo ku vona layisense u nga si sayina kontiraka na muphakelavukorhokeri bya swa timali kumbe vuyimeri. 

Q: I swivutiso swihi leswi faneleke swi nga kahle ku swi vutisa?
A: 
Loko wena u teka ndzindzakhombo wa movha, vutisa: 
· Xana nsirhelelo wu sungula rini? 
· Xana ndzi sirheleriwile loko ndzi vanga nghozi? 
· Xana nsirhelelo lowu wu katsa ku onhaka eka movha wa mina, kumbe ku onhaka ka timovha tin’wana? 
· Xana ndzi sirheleriwile eka ku onhiwa hi xihangu, vukhambha na timhangu to fayeriwa no vutleriwa? 
Loko wena u teka ndzindzakhombo ya yindlu, vutisa: 
· Xana selula ya mina, lephutopo, vuhlalu na khamera swi sirheleriwile? 
· Xana ndzi sirheleriwile loko ndzi wisa selula ya mina kumbe khamera kumbe loko swi onhiwa hi mati? 
· Xana ndzi sirheleriwile eka vukhamba kumbe ku lahlekeriwa hi nchumu?
Loko wena u teka ndzindzakhombo wa nhundzu ya le ndlwini, vutisa: 
· Xana ndzi sirheleriwile ku siva nkoka wa nhundzu ya le ndlwini, loko gizara yi onhaka, kumbe rihati ri ba yindlo? 
· I yini xi nga katsiwiki eka pholisi? 
· Loko khamphani ya ndzindzakhombo yi ala ku hakela xikoxo xa mina? 

Q: Xana pholisi yi ta durha mali muni?
A: Vona leswaku u tiva leswaku tihakelo ku tava yini na loko ku tava tihakelo tin’wana to engetela leti hakeriwaka, ku fana na tihakelo ta mafambiselo kumbe ta nkarhi wutsongo (xikombiso, loko u xava pholisi na leswaku hakelo yo sungula yi hakeriwa ku nga si hela vhiki, xana u ta sirheleriwa eka masiku laya nga le xikarhi na loko u ta boheka ku ya hakelela?). 

Q: Ku humelela yini loko ndzi hakerile hakelo yo sungula naswona ndzi nga ha lavi pholisi?
A: U va na mfanelo yo khansela kontiraka. Vona leswaku u twisisa xinawana xo khansela kontiraka, tanihi leswi ku nga vaka na nkarhi wa xitiviso. Tipholisi to tala ti pfumelela nkarhi wa 30 wa masiku yo khansela. Hikuva u hakelela ndzindzakhombo-hava wa swa vutomi emahlweni, swilo leswi sirheleriweke wu ta ku sirhelela ku fikela emakumu ka n’hweti leyi u yi hakeleleke. 

Q: Xana ndzi fanele ku hakela tihakelo ta ndzindzakhombo ku fika rini?
A: U fanale u hakela tihakelo hi laha u lavaka ku sirheleriwa eka nxungeto/minxungeto leyi pholisi ya ndzindzakhombo yi sirhelelaka.

Q: Xana ndzi fanele ku hakela mali loko ndzi endla xikoxo?
A: Swi ya hi pholisi leyi u yi xaveke. Tipholisi to tala kambe ku nga ri hinkwato tina mali leyi hakeriwaka loko u endla xikoxo. Hi xitalo u nga hunguta mali leyi u yi hakelaka hi ku engetela hakelo ya n’hweti. Xikombiso: Movha wa wena wu nga ha lunghiseki. Khamphani ya ndzindzakhombo yi fanele ku hakela R100 000, kambe u boheka ku hakela ntsengo wo engetela hakelo of R5 000. Khamphani ya ndzindzakhombo yi ta ku nyika R95 000.

Q: Hi swihi swi nga katsiwiki hi pholisi?
A: Khamphani ya wena ya ndzindzakhombo kumbe mutsundzuxi u fanele kuva a ku nyika vuxokoxoko bya swipimelo hinkwaswo swa nkoka u nga si yi sayina. Vona leswaku u tiva muxaka wo onhakeriwa lowu u sirheleriwaka eka wona na leswi nga katsiwiki. Tsundzuka leswaku tipholisi to hambana ti nga va na ku hambana ka leswi nga katsiwiki.

6. Hilaha u nga koxaka eka khamphani ya ndzindzakhombo

Loko nchumu lowu nga na ndzindzakhombo wu lahleka, onhaka kumbe ku yiviwa, u nga endla xikoxo ku ririsiwa. Hi leyi ndlela yo endla xikoxo: 

	HILAHA U NGA YISAKA XIKOXO

	Kuna tindlela to hambana ku fambisa xikoxo. 
· Inthanete: U nga rhijistara tanihi khasimende eka webusayiti ya khamphani ya wena ya ndzindzakhombo no tata tifomo leti faneleke ta xikoxo eka inthanete. U ta boheka ku nyika vuxokoxoko hinkwabyo bya leswi humeleleke na nkarhi, xikan’we na vuxokoxoko bya vutihlanganisi bya vanhu lava khumbhekeke. U fanele ku tlhela u humesa vumbhoni byo seketela xikoxo xa wena, leswi katsaka swinepe, loko u swi tekile. Eka vukhamba, nomboro yo pfula nandzu emaphoriseni yi fanele ku nyikiwa khamphani ya ndzindzakhombo. Endzhaku ko rhumela fomo hi inthanete na marungula hinkwayo yo seketela, vuyimeri bya khamphani ya wena ya ndzindzakhombo byi ta tihlanganisa na wena. Loko xikoxo xa wena kuri xo lunghiseriwa – xikombiso loko movha wa wena wu onhake eka nghozi – u ta komberiea ku yisa eka senthara yo hlela laka ku onhaka ku nga ta hleriwa. Loko muhleri a enerisekile, movha wu ta lunghisiwa hi khamphani leyi pasisiweke hi khamphani ya wena ya ndzindzakhombo. Loko nchumu wu yiviwile, khamphani ya ndzindzakhombo yi nga lava vumbhoni bya laha u wu xaveke kona, ku kombisa siku na nxavo.
· App ya ndzindzakhombo: Tikhamphani tin’wana ta ndzindzakhombo ti na ti-app leti u nga ti nghenisaka eka selula kutani u sungula ku endla xikoxo hi ku landelela swileriso leswi u nyikiwaka swona. 
· Xikombelo xa xikoxo xa ximfumo xo tsariwa: U nga tlhela u bela khamphani ya wena ya ndzindzakhombo riqingho u vutisa hi endlelo ro endla xikoxo. Kutani u ta komberiwa ku tata fomo ya xikombelo hi ku pfuniwa hi vuyimeri, kumbe va ta ku rhumela tifomo hi imeyili ku ti tata. Kutani u ta tlherisela tifomo hi imeyili kumbe u yisa tiyisa eka tihofisi ta vona.

	Xana ndzi boheka ku yisa xikoxo ku nga si hela nkarhi wo karhi?

	Xikoxo xi fanele ku yisiwa hi xihatla, kambe ku nga si hela 30 wa masiku mhangu yi humelerile. 

	I mani ndzi tihlanganisaka na yena ku vutisa hi xiyimo xa xikoxo xa mina?

	Khamphani ya wena ya ndzindzakhombo yi fanele kuva yi ku tivisa hi imeyili, poso, selula, app kumbe SMS. U nga tlhela u tihlanganisi na yona ku kuma hi xiyimo xa xikoxo xa wena.



7. Switsundzuxo swo yisa swikoxo 

Hi leswi swin’wana swikoweto ku pfuneta endlelo ra swikoxo ri olova:

· Hlayisa matsalwa hinkwawo mayelana na xikoxo xa wena ndhawu yin’we. 
· Nkarhi hinkwawo khoma nomboro ya pholisi ya wena yi lulamile loko u tihlanganisa na khamphani ya wena ya ndzindzakhombo. 
· Kombela nomboro ya rheferense loko u endla xikoxo.
· Loko ku ri na munhu wo karhi loyi u tihanganisaka na yena a langutaka xikoxo xa wena, teka vito ra yena na xivongo. 

8. Hilaha u nga endlaka xivilelo 

Tikhamphani ta ndzindzakhombo leti nga riki ta swa vutomi ti tumbuluxe endlelo ra le ndzeni ra xitshunxo xa nkwetlembetano. U na tindlela leti landzelaka loko u nga eneriseki hi xikumiwa xa vona xikumiwa xa swa timali kumbe vukorhokeri:

· Tivisa khamphani ya wena ya ndzindzakhombo kumbe FSP leyi pasisiweke ya xivilelo xa wena hi ku tsala. 
· Loko xiphiqo xa wena xi nga ololoxeki kuva u enela ku nga si hela nkarhi wo karhi, xi ta hundziseriwa mahala eka Musirheleri wa Swivilelo swa Ndzindzakhombo wa Nkarhi wo Koma kumbe Musirheleri wa Swivilelo wa Muphakelavukorhokeri bya swa Timali (Musirheleli wa FAIS).
· Loko xivilelo xa wena xi ri hi mayelana na ku tlula Nawu wa Ndzindzakhombo yo Koma u fanele ku tihlanganisa na FSCA. Loko xivilelo xi fambelana na ku tlula nawu ko karhi ka Nawu wa Ndzindzakhombo, u fanele ku tihlanganisa na PA. Loko wun’we wa Milawu leyi yi tluriwile, Musirheleri wa swivilelo a nga yisa xivilelo xa wena eka FSCA kumbe PA. 

Vutihlanganis byo tirhiseka

Ku kuma marungula hi xitalo, kumbe loko u ri na swivutiso mayelana na ndzindzakhombo-hava wa vutomi kumbe u tsakela ku vika matikhomelo laya nga riki enawini kumbe yo voyama mayelana na ndzindzakhombo-hava wa swa vutomi, tihlanganisi na xin’we xa leswi:

Vulawuri bya Matikhomelo ya Xiyenge xa swa Timali (Financial Sector Conduct Authority) (FSCA)

Ku cheka loko muphakelavukorhokeri bya swa timali kumbe mutsundzuxi wa swa timali a pasisiwile kuva a ku xavisela xikumiwa xa swa timali na vukorhokeri, xikan’we na swikumiwa swihi leswi u nga xaviseriwaka swona, tihlanganisi na FSCA.
	Ndhawu yo amukela tiqingho ya FSCA
	 012 428 8000

	Ndhawu Ya Tiqingho 
	 0800 20 3722 (FSCA)

	Nomboro ya fekisi
	 012 346 6941

	Kherefu ya imeyili
	 info@fsca.co.za / enquiries@fsca.co.za/ complaints@fsca.co.za 

	Kherefu ya poso
	 P.O. Box 35655, Menlo Park, Pretoria, 0102

	Kherefu ya ndhawu
	 Riverwalk Office Park, Block B, 41 Matroosberg Road, Ashlea Gardens,
 Pretoria, South Africa 0081

	Webusayiti
	 www.fsca.co.za



Ku kuma marungula ya swa dyondzo yo tala hi mutirhisi wa swa timali, tihlanganisi na Ndzawulo ya swa Dyondzo ya Mutirhis wa FSCA.
	Imeyili
	 CED.Consumer@fsca.co.za 

	Webusayiti
	 www.fscamymoney.co.za



Vulawuri bya Swiyenge swa Timali (Prudential Authority) (PA) 

Ku kuma loko khamphani ya ndzindzakhombo yi pasisiwile ku endla bindzu, tihlanganisi na PA.

	Riqingho
	 012 313 3911
 0861 12 SARB (0861 12 7272)

	Fekisi
	 012 313 3197/012 313 3929

	Imeyili
	 PA-Info@resbank.co.za

	Kherefu ya poso
	 P.O. Box 8432, Pretoria 0001

	Kherefu Ya Ndhawu
	 South African Reserve Bank, 370 Helen Joseph Street, Pretoria 0002

	Webusayiti
	 www.resbank.co.za



Musirheleri wa swivilelo wa ndzindzakhombo wa Nkarhi wo Koma (Ombudsman for Short-term Insurance) (OSTI)

Loko u ri na xivilelo na khamphani ya ndzindzakhombo wo sirhelela leswi nga riki swa vutomi naswona u nga tsakangi hi nhlamulo ya xivilelo xa wena, u nga tihlanganisa na OSTI. 

	Riqingho
	 011 726 8900

	Sharecall
	 0860 726 890 

	Fekisi
	 011 726 5501

	Imeyili
	 info@osti.co.za

	Kherefu ya poso
	 P.O. Box 32334, Braamfontein, 2017

	Kherefu ya ndhawu
	1 Sturdee Avenue, 1st Floor, Block A, Rosebank, Johannesburg 2196

	Webusayiti
	 www.osti.co.za



U nga tlhela u tihlanganisa na ndhawu yo tihlanganisa ya le xikarhi eka swivilelo mayelana na ndzindzakhombo loko u nga ri na ntiyiso leswaku u nga tihlanganisa na musirheleli wihi wa ndzindzakhombo. 

	Sharecall
	 0860 103 236 na 0860 726 890

	Telefax
	 086 589 0696

	Imeyili
	 info@insuranceombudsman.co.za

	Webusayiti
	 www.insuranceombudsman.co.za



Musirhelelo wa Muphakelavukorhokeri bya swa Timali (Ombud for Financial Services Providers) (FAIS Ombud) (Musirheleli wa FAIS)

Eka swivilelo mayelana na vatsundzuxi va swa timali na vanyiki va xikumiwa xa swa timali tihlanganisi na Musirheleli wa FAIS. 

	Riqingho
	012 762 5000

	Sharecall
	086 066 3274

	Fekisi
	011 348 3447

	Imeyili
	info@faisombud.co.za

	Swivilelo hi vukorhokeri bya hina
	hestie@faisombud.co.za 

	Swivutiso hi xiyimo xa swivilelo
	enquiries@faisombud.co.za 

	Kherefu ya poso
	P.O. Box 74571, Lynnwood Ridge 0040

	Kherefu ya ndhawu
	Kasteel Park Office Park, Orange Building, 2nd Floor, 546 Jochemus Street, Erasmus Kloof, Pretoria 0048

	Webusayiti
	www.faisombud.co.za 



© 2020 FSCA

XITIVISO (DISCLAIMER)
Marungula laya kumekaka eka xibukwana lexi ya nyikiwile hi Vulawuri bya Matikhomelo ya Xiyenge xa swa Timali (FSCA) ku va ya marungula lawa ntsena. Marungula lawa a ya vumbi xitsundzuxo xa xinawu, xa phurofexinali kumbe switsundzuxo swa swa timali. Loko vukheta byihi na byihi byi endliwile ku vona leswaku vundzeni bya tirhiseka no va bya ntiyiso, FSCA a yi nyiki xitiyisiso, kumbe ku tiboha kumbe ku tiyisisa mayelana na leswi naswona a yi amukeli vutihlamuleri bya swa xinawu kumbe vutihlamuleri bya vundzeni kumbe ntiyiso wa marungula lowu nyikiweke, kumbe ku lahlekeriwa kwihi loku vangiweke hi ku kongoma na kuva ku nga kongomangi hi ku tshembhela eka ku tirhisa marungula walawo. Handlekaloko swi vuriwe hi ndlela yin’wana, vun’wini bya marungula hinkwawo i bya FSCA. Ku hava marungula eka xibukwana lexi ya nga kandziyisiwaka nakambe kumbe ku humelerisa kumbe ku tirhisa nakambe kumbe ku endliwa nakambe hi ndlela yin’wana kumbe hi swihangalasa mahungu swin’wana handle ka loko ku ri na mpfumelelo lowu tsariweke lowu kumiweke ku suka eHofisini ya Mukhanseri Jenerali wa FSCA.


